
повелел в той церкви вечно служити. И на третей год стояния царева под 
Смоленском из града Твери тверской архиепископ Евфимей приела 
ко царю под Смоленск благословение и замок и ключь и писа: «Буди 
здрав». 

(ГПБ, Q.XVII.252, л. 282 об.). 
III 

В лето 7084 царь и великий князь Иван Васильевичь взял у короля ли­
товского Смоленск-град, а стоял под ним 3 годы, понеже крепок зело, и 
много царьския казны истощи, тако же и войска его паде. Во един же от 
дней стрелиша из града и зшибе ядром с церкви Спасовы главу, и паде 
глава она подле шатра царева и едва царя не уби. Царь же в церкви той 
служить не повеле, дондеже обветшает. Исходящу же третиему лету из 
Твери архиепископ Евфимий посла царю благословение под Смоленск, 
также замок с ключем, и писа сице: «Здравствуй, государь, со градом Смо-
ленцем! Замыкай замком и отмыкай ключем». Царь же гнева и ярости 
наполнися, глаголя в себе: «Сей чернец глумится и посмехается мне, что 
аз многое время под градом стою». И посла по него немилостива послан­
ника, сице рече: «В чем того владыку застанеш, в том его и постави пред 
нами, еже казни предати». Божиею же милостию и молитвами московских 
чюдотворцев в третий день по отписанию владычню поручи бог царю град 
Смоленск. И возрадовася царь, яко збысться пророчество тверскаго вла­
дыки. Посланник же тон привезе владыку во единой келейной свитке и без 
обувения. Царь же виде его тако обругана, и изпроси от него прощения, и 
приим благословение. Святитель же одарен бысть от царя многими дары 
за его пророчество, еже збысться на граде Смоленце. Святитель же отиде 
во свой град честно велми. 

(ГИМ, собр. Забелина, л. 186). 

Лето 7095 царь и великий князь Иван Васильевичь взя Смоленец-
град у короля литовского, а стоя под Смоленцом 3 годы, занеже крепок 
бе, и много царьской казны истощи и войска падоша. И шла из града 
пушка, и сшибло маковицу у церкви Спаского монастыря, и пала мако­
вица зле шатерь царев, едва в шатре царя маковицею не убило. И царь 
не повеле в той церкви служить до скончания. И на третей год из Твери-
града архиепископ Еуфимий посла ко царю под Смоленец замок и ключ. 
А писал: «Буди здрав царю со Смолеицом-городом! З а м ы к а й замком, 
отмыкай ключем Смоленец-град». И царь гнева наполнися: «Калугир 
посмехает мне, что под городом стою много время». Посла по него неми­
лостивого гонца: «В чем владыку застанешь, в том без милости взяв , 
пред собя поставит и на казнь предат». И погна гонец. И 3 град Смоле­
нец бог поручил царю Ивану, и збысться пророчество тверскаго владыки. 
Гонец же владыку привезь во единой келейной свите и без пояса, и 
боса. Царь же благославися у него, прося прощения, и пожалова, и удари 
его царскими дары, и отпусти его честно, и проводи до пути. 

(ИРАН, Пин. собр. № 440, ЛЛ 70 п6,—72). 

